ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N 597-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ աշխատանքի և սոցիալական հարցերի  նախարարություն

	06.01.2022 թ․

	
	ԱԱ/22.2/24300-2021

	

Ուսումնասիրելով «Հայաստանի Հանրապետության կառավարության 2012 թվականի ապրիլի 26-ի N 597-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը՝ առաջարկում եմ հավելվածում կատարել հետևյալ լրացումները․
1. 7-րդ գլուխը լրացնել հետևյալ բովանդակությամբ նոր դրույթով`
«1-ին, 2-րդ և 3-րդ խմբերի հաշմանդամություն ունեցող անձինք և հաշմանդամություն ունեցող երեխաները կամ ֆունկցիոնալության միջին, ծանր և խորը աստիճանի սահմանափակում ունեցող անձինք (երեխաները) վճարովի համակարգի համար առնվազն անցումային միավորներ հավաքելու և այլ հավասար պայմանների դեպքում oգտվում են պետական և հավատարմագրված ոչ պետական նախնական մասնագիտական (արհեստագործական), միջին մասնագիտական և բարձրագույն ուսումնական հաստատություններ ընդունվելու նախապատվության (առաջնահերթության) իրավունքից:»։

	



1.Ընդունվել է ։






	2. 78-րդ կետում «1-ին կամ 2-րդ խմբի հաշմանդամության» բառերից հետո լրացնել «կամ ֆունկցիոնալության ծանր կամ խորը աստիճանի սահմանափակում ունեցող» բառերը։

	2. Ընդունվել է


	3. 79-րդ կետի 1-ին ենթակետում «երեխաները» բառից հետո լրացնել «կամ ֆունկցիոնալության ծանր և խորը աստիճանի սահմանափակում ունեցող անձինք (երեխաները).» բառերը։

	3. Ընդունվել է



	2. ՀՀ ֆինանսների նախարարություն 

	2021-12-30 

	
	01/11-4/21489-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2012 թվականի ապրիլի 26-ի N 597-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:

	Ընդունվել է ի գիտություն։


	3. Պաշտպանության նախարարություն
	2022-01-19

	
	ՊՆ /510/250-2022

	2021 թվականի դեկտեմբերի 22-ի Ձեր N 01/11-1/29891-2021 գրությամբ ներկայացված «Հայաստանի Հանրապետության կառավարության 2012 թվականի ապրիլի 26-Ի N 597-Ն որոշման մեջ փոփոխություն կատարելու մասին» Կառավարության որոշման նախագծի քննարկման արդյունքներով ունենք հետևյալ առաջարկությունները.
	1. հավելվածի 2-րդ կետը շարադրել հետևյալ խմբագրությամբ.	
	«2. Սույն կարգի պահանջները չեն տարածվում բարձրագույն ոստիկանական և արտակարգ իրավիճակների  պետական ուսումնական հաստատությունների, ինչպես նաև բարձրագույն ռազմական ուսումնական հաստատությունների դեպքում ընդունելության մրցույթի անցկացման գործընթացի վրա:»,	
	
	


1.Ընդունվել է։


	2. հավելվածի 23-րդ կետի 3-րդ ենթակետում լրացնել նոր նախադասություն՝ հետևյալ բովանդակությամբ.	
	«3) դիմորդն առարկայական դիմում-հայտում լրացնում է առավելագույնը երկու, իսկ օտարերկրյա բարձրագույն ռազմական ուսումնական հաստատություններ դիմելու դեպքում՝ 3 միասնական քննություն.»,

	2.Ընդունվել է։
Հաշվի առնելով, որ 23-րդ կետի վերաբերում է առաջին փուլի քննությունների հայտագրմանը, առաջարկված  կարգավորումը  ներառվել է 24-րդ կետում՝ հիմնական՝ մասնագիտության դիմումների  հայտագրման փուլում:
Հաշվի առնելով, որ բարձրագույն ռազմական ուսումնական,այդ թվում օտարերկրյա, հաստատությունների դիմորդներին, որոնց ընտրությունը /մրցույթը/,ինչպես նաև գործուղումը օտարերկրյա ռազմական ուսումնական հաստատություն կազմակերպվում է Պաշտպանության նախարարության կողմից, Պաշտպանության նախարարության սահմանած կարգով /որը կարող է նաև փոփոխվել, քննությունների թիվը ավելանալ կամ նվազել/՝ 24-րդ կետի 3-րդ ենթակետը լրացվել է հետևյալ բովանդակությամբ՝ «իսկ բարձրագույն ռազմական ուսումնական հաստատություններ դիմելու դեպքում՝ Պաշտպանության նախարարության սահմանած քննությունները:»:


	3. հավելվածի 71-րդ կետում լրացնել նոր նախադասություն՝ հետևյալ բովանդակությամբ.
«Հայաստանի Հանրապետությունում բարձրագույն ուսումնական հաստատությունների բակալավրի կամ դիպլոմավորված մասնագետի, կամ ինտեգրացված կրթական ծրագրով առկա ուսուցմամբ ընդունված և Հայաստանի Հանրապետության պաշտպանության նախարարության հետ ուսումնառության ընթացքում զինվորական պատրաստություն անցնելու և ուսումնառության ավարտից հետո Հայաստանի Հանրապետության պաշտպանության նախարարության նշած վայրում և պայմաններով զինվորական ծառայություն անցնելու մասին քաղաքացիաիրավական պայմանագիր կնքած ուսանողների ընդունելության արդյունքում թափուր մնացած տեղերը վերաբաշխվում են սույն որոշման  82-րդ կետի համաձայն ստեղծվող հանրապետական ընդունող հանձնաժողովի որոշմամբ.»:	
	3.Ընդունվել է մասնակի
 ՀՀ պաշտպանության նախարարության հետ ուսումնառության ընթացքում զինվորական պատրաստություն անցնելու և ուսումնառության ավարտից հետո ՀՀ պաշտպանության նախարարության նշած վայրում և պայմաններով զինվորական ծառայություն անցնելու համար քաղաքացիաիրավական պայմանագիր կնքած ուսանողների ընդունելության համար նախատեսված տեղերը նպատակային են, հանրապետական ընդունող հանձնաժողովը ստեղծվում է մրցույթի արդյունքները հաստատելու համար:
Նախագծի 69-րդ կետը, ՊՆ ներկայացուցչի հետ լրացուցիչ քննարկման արդյունքում, լրացվել է  նոր պարբերությամբ՝ «Հայաստանի Հանրապետության կառավարության 2018 թվականի ապրիլի 12-ի N 430-Ն որոշման N 1 հավելվածի 7-րդ կետի համաձայն մրցույթին մասնակցած և հաղթող ճանաչված քաղաքացիները չեն մասնակցում բարձրագույն ուսումնական հաստատությունների անվճար ուսուցման համակարգի ընդունելության ընդհանուր մրցույթին:»: Այս կարգավորմամբ անցկացվելու է  առանձին մրցույթ, հնարավորություն է ընձեռում անվճար տեղերին հավակնել բարձր  միավորներ հավաքած այլ քաղաքացիների, նկատի ունենալով նաև, որ ՀՀ կառավարության 2018 թվականի ապրիլի 12-ի N 430-Ն որոշման շրջանակներում բուհ ընդունվածներին  պետության կողմից տրվում է ուսման վճարի լրիվ փոխհատուցում:

	4.Արդարադատության նախարարություն
	2022-02-02

	
	01/27.1/4321-2022

	1. «Հայաստանի Հանրապետության կառավարության 2012 թվականի ապրիլի 26-ի N 597-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում նշված որոշման վերնագիրն անհրաժեշտ է համապատասխանեցնել Հայաստանի Հանրապետության կառավարության 2012 թվականի ապրիլի 26-ի N 597-Ն որոշման վերնագրի դրույթներին:

	1.Ընդունվել է։


	2.Նախագծի 2-րդ կետի համաձայն՝ սույն որոշման հավելվածի 10-րդ և 14-րդ կետերով նախատեսվող (տվյալ տարվա դեկտեմբերի 15-ից մինչև դեկտեմբերի 25–ն ընկած ժամանակահատվածում միասնական քննությունների  հայտագրման և հաջորդ տարվա հունվար ամսին քննությունների անցկացման մասով) և դրանց առնչվող դրույթներն ուժի մեջ են մտնում 2022 թվականի սեպտեմբերի 1-ից:
Այս առումով իրավական որոշակիության ապահովման անհրաժեշտությունից ելնելով՝ հարկ է հիշյալ հոդվածում հստակեցնել այն դրույթները՝ որոնք ուժի մեջ են մտնելու 2022 թվականի սեպտեմբերի 1-ից:

	2. Ընդունվել է

	3.Նախագծի հավելվածի 6-րդ կետի կապակցությամբ անհրաժեշտ է լրացուցիչ պարզաբանել, ինչ կարգով է իրականացվելու երկքաղաքացիների ընդունելութունը:

	3. Ընդունվել է
«Հայաստանի Հանրապետության քաղաքացիության մասին» օրենքի 131 հոդվածի համաձայն՝ «Երկքաղաքացի է համարվում այն անձը, որն ունի մեկից ավելի պետությունների քաղաքացիություն:
Հայաստանի Հանրապետության երկքաղաքացի է համարվում այն անձը, որը Հայաստանի Հանրապետության քաղաքացիությունից բացի, ունի նաև այլ պետության (երկրների) քաղաքացիություն:
Հայաստանի Հանրապետության երկքաղաքացին Հայաստանի Հանրապետության համար ճանաչվում է միայն որպես Հայաստանի Հանրապետության քաղաքացի: Սույն նորմը տարածվում է նաև 1995 թվականի հունվարի մեկից հետո, առանց սահմանված կարգի Հայաստանի Հանրապետության քաղաքացիությունից դուրս գալու, այլ պետության քաղաքացիություն ընդունած կամ ստացած, ինչպես նաև Հայաստանի Հանրապետության քաղաքացիությունից միակողմանի հրաժարված Հայաստանի Հանրապետության քաղաքացիների վրա:
Հայաստանի Հանրապետության երկքաղաքացին ունի Հայաստանի Հանրապետության քաղաքացու համար նախատեսված բոլոր իրավունքները և կրում է Հայաստանի Հանրապետության քաղաքացու համար նախատեսված բոլոր պարտականություններն ու պատասխանատվությունը, բացառությամբ Հայաստանի Հանրապետության միջազգային պայմանագրերով կամ օրենքով նախատեսված դեպքերի:
Ըստ «Բարձրագույն և հետբուհական մասնագիտական կրթության մասին» օրենքի 5-րդ հոդվածի 3-րդ մասի՝  Հայաստանի Հանրապետության երկքաղաքացիները բարձրագույն ուսումնական հաստատություններ ընդունվում են Հայաստանի Հանրապետության քաղաքացիների կամ օտարերկրացիների համար Հայաստանի Հանրապետության կառավարության սահմանած պայմաններով` իրենց ընտրությամբ:


	4. Նախագծի հավելվածի 10-րդ կետի 3-րդ ենթակետի համաձայն՝ Հայաստանի Հանրապետության ուսումնական հաստատությունների տվյալ ուսումնական տարվա և նախորդ տարիների շրջանավարտները, օտարերկրյա պետությունների ուսումնական հաստատությունների տվյալ ուսումնական տարվա շրջանավարտ Հայաստանի Հանրապետության քաղաքացիները, որոնց ատեստատում կամ համապատասխան ավարտական փաստաթղթում «Հայոց լեզու» առարկան ատեստավորված չէ, և միասնական քննությունները ցանկանում են հանձնել ռուսերեն թարգմանությամբ թեստերով (բացառությամբ «Հայոց պատմություն» և օտար լեզուների), միասնական քննությունները կարող են հանձնել տվյալ տարվա հունվարին և  հուլիսին։
Այս առումով հարկ է նկատի ունենալ «Լեզվի մասին» օրենքի 2-րդ հոդվածի դրույթները՝ համաձայն որոնց՝ Հայաստանի Հանրապետության բոլոր միջնակարգ-մասնագիտական, մասնագիտական-տեխնիկական և բարձրագույն ուսումնական հաստատություններում հայոց լեզվի ընդունելության քննությունը և հայոց լեզվի ուսուցումը պարտադիր են:
Ուստի, գտնում ենք, որ հիշյալ դրույթներն անհրաժեշտ է խմբագրել՝ նկատի ունենալով «Լեզվի մասին» օրենքի 2-րդ հոդվածի կարգավորումները:

	4. Չի ընդունվել:
Նախագծի 10-րդ կետի 3-րդ ենթակետի դրույթները խմբագրելու  անհրաժեշտությունը բացակայում է՝ նկատի ունենալով, որ կարգավորումները վերաբերում են  Հայաստանի Հանրապետության այն քաղաքացիներին,  որոնք ավարտել են օտարերկրյա հանրակրթական ուսումնական հաստատություններ,  որոնց  վրա չեն տարածվում   «Լեզվի մասին» օրենքի 2-րդ հոդվածի պահանջները:

	5.Հավելվածի 23-րդ կետի 6-րդ ենթակետի համաձայն՝ դիմորդը առաջին փուլի միասնական քննության առարկայական դիմում-հայտը լրացնելուց հետո ԳԹԿ-ին է փոխանցում յուրաքանչյուր քննությանը մասնակցելու համար ԳԹԿ-ի համապատասխան հաշվեհամարին փոխանցված 4500 դրամ վճարի անդորրագրի էլեկտրոնային տարբերակը:
Այս առումով գտնում ենք, որ լրացուցիչ հիմնավորման կարիք ունի 4500 դրամ վճար սահմանելու վերաբերյալ կարգավորումը:

	5. Ընդունվել է 
Միասնական քննությունների կազմակերպման և անցկացման նպատակով մեկ դիմորդ/քննության կատարվող ծախսերը ըստ գործառույթների ներառում են   քննական փաստաթղթերի տպագրություն և բազմացում, պատասխան ձևաթղթի տպագրություն,  թեստերի պահեստավորում (բանկի դեպոզիտարիա),  քննական կենտրոնների ղեկավարների և կազմակերպիչների  վարձատրություն,  պատճենահանող սարքերի լիցքավորում և սպասարկում և այլն:   
Նախատեսվում է առաջին փուլի միասնական քննություններ կազմակերպել  հունվար-փետրվար ամիսներին: Գնահատման և թեսթավորման կենտրոնի կողմից հաշվարկն արվել է մոտավորապես 2000 դիմորդ- միջինը 1.8 քննություն սկզբունքով, այսինքն 3600 դիմորդ/քննություն, որի արդյունքում մեկ քննության համար ծախսը կազմել է 8552 դրամ /հաշվարկը կցվում է/,թեև նախագծով սահմանվել է 4500 դրամ:


	6. Հավելվածի 23-րդ կետի 7-րդ ենթակետի համաձայն՝ առաջին փուլի միասնական քննությունները կազմակերպվում են Երևանում։ Միասնական քննություններ հանձնող դիմորդների թվով պայմանավորված՝ առաջին փուլի միասնական քննությունները կարող են կազմակերպվել նաև ՀՀ մարզերում։
Այս առումով գտնում ենք, որ հիշյալ դրույթներն անհրաժեշտ է լրացուցիչ հիմնավորել և պարզաբանել:

	6. Ընունվել է
Հավելվածի 23-րդ կետի 7-րդ ենթակետը հանվել է նախագծից:
 




